[Moliant i wrthrych anhysbys].

1.
Cydneswch ynghyd un fryd yn hyfrydol, dro buddiol, drwy bwyll,
Pob bwtler, pob coges, pob dynes ddi-dwyll;
Pob grŵm a phob gwas mae’n addas iawn iddo dendio ar un dyn,
Hwn sydd yn ysgwiar, gŵr hawddgar, ei hun;
Codwch yn fore i drin ei geffyle

Bawb ar ei ore o ran modde yn ’r un man

I dendio’r pendefig drwy eu dyddie yn dra diddig,
Gŵr digon caredig a llithrig mewn llan,
Mae weithie drugaredd go ryfedd i’w ran;
Ni welwyd yn unlle mwy pleser mewn plase

Na’r gŵr lle disgynne, ddewr fodde, oddi ar farch; 
Heblaw bod yn dirion ymysg y boneddigion

Gan eu gweinidogion mae’n burion ei barch;
Gwnawn gywydd i’w gofio, mwyn addo mewn arch.
2.
Un rhwyddedd yn rhoi heb ymdroi yn bur drwyad, mae’n wastad ei wedd,
Bydd anferth o golled o’i fyned i’w fedd;
Bydd cig a phob cêr ar y bêr yn y bore, mewn gole mi ’gwn,
Caiff frecwast a chinio yn gryno yn o grwn;
Mae ynte yn ŵr enwog cu luniedd calonnog,
Os medd o ddwy geniog mor rhywiog y’u rhydd;
Ni ade yn y plase weinidog yn unlle

I sefyll nac eiste a’u bronne yn brudd;
Fe haedde gael croeso a’i dendio bob dydd;
Mae fo mor garedig, baun haeddol bonheddig,
I blase parchedig a diddig y daw

A hwylus ei roddion, heb ddiogi rhydd ddigon

Rhag bod y gweinidogion yn bruddion mewn braw;
Wyth gopor y gini ddaw y leni o’r ddwy law.

Monday Morning.

1.

Cyd neswch yngyd un fryd yn hyfrydol dro buddiol Drwy bwyll

pob bwttler pob coges pob Dynes Ddi Dwyll

pob Grwm a phob Gwas mae’n addas iawn iddo dendio ar yn dyn

Hwn Sydd yn Esgweier Gwr Howddgar i Hyn

Codwch yn fore i drin ei Geffyle

Bawb ar ei ore oran modde yn ryn man

I Dendio y pendefig Drwi Dyddia yn Dra Diddig

Gwr Digon Caredig a llithrig mewn llan

Mae weithie Drugaredd go ryfedd iw ran

Ni welwyd yn unlle mwy pleser mewn plase

Nar gwr lle dysgyne Ddewr fodde o Ddiar farch 

Heb law bod yn Dirion yn mysg y boneddigion

Gan ei gweinidogion mae yn birion i barch

Gwnawn Gywydd iw gofio mwyn addo mewn Arch

2.

un rhwyddedd yn rhoi heb ymdroi yn byr Drwied

Mae yn wasted ei wedd

Bydd anferth o golled oi fyned iw fedd

Bydd Cig a phob Cer ar y ber yn y bore Mewn gole mi gwn

Ceiff Freccwest a Chinio yn gryno yn o Grwn,

Mae ynte yn wr Enwog cu liniedd Cylonog

Os medd o ddwy geniog mor rhywiog yrhydd

Ni ado yn plase weinidog yn ynlle

I sefyll nag Eisda ai Brone n Brydd

Fe heudde gae Croeso ai Dendio bôb Dydd

Mae fo mor garedig baen Haeddol Bonheddig

I blasau parchedig a Diddig y daw

A hwylys ei roddion heb ddiogi rhydd ddigon

Rhag bod y gweinidogion yn bryddion mewn braw

Wyth gopor y gini ddaw y leni or ddwy law

Hugh Jones Llangwm ai Cant

Y testun

Copїwyd y llsgr. gan Cadwaladr Pugh a Evan Evans rhwng 1766 a 1768.

